
མངལ་སྒོའི་ཀེན་སར་ མངལ་སྒོའི་ཀེན་སར་ 
རྩ་མེད་གཏང་ནིའི་དོོན་ལུ།རྩ་མེད་གཏང་ནིའི་དོོན་ལུ།

མངལ་སྒོའི་གནོོད་ཉེན་བརྟག་དཔྱད་ཟེར་མི་ག་ཅི་ཨིན་ན?
མངལ་སྒོའི་གནོོད་ཉེན་བརྟག་དཔྱད་ཟེར་མི་འདི་ གཟུགས་ཁམས་སྒྲིང་སྒྲིང་
ཡོོད་པའི་ཨམ་སྲུ་ཚུ་ལུ་ མངལ་སྒོའི་ཀེན་སར་འཐོོབ་ནིའི་ ཉེན་ཁ་ཡོོད་མེད་
བལྟ་ནིའི་་བརྟག་དཔྱད་ཅིག་ལུ་སླབ་ཨིན།  

མངལ་སྒོའི་གནོོད་ཉེན་བརྟག་དཔྱད་འདི་ ག་གིས་ར་ལེན་དགོཔ་སྨོོ?
མངལ་སྒོའི་གནོོད་ཉེན་བརྟག་དཔྱད་འདི་ ཨམ་སྲུ་སྐྱེས་ལོོ་ ༢༥ ལས་ ༦༥ 
ཚུན་འབད་མི་ཚུ་གིས་ ལེན་དགོཔ་ཨིན། 

ཨམ་སྲུ་ཚུ་གིས་ མངལ་སྒོའི་གནོོད་ཉེན་བརྟག་དཔྱད་འདི་ ནམ་ར་འབད་
དགོཔ་སྨོོ?
•	ཟླ་ཁྲག་མ་འོང་པར་སྡོད་པའི་སྐབས་ ནམ་འོང་རུང་བཏུབ། 

•	ཟླ་ཁྲག་ཆད་ཞིནམ་ལས་ ཉིནམ་༧ ལས་༡༠ གྱི་ཤུལ་ལས། 

•	ཟླ་ཁྲག་འོང་ནི་མེད་པའི་ཨམ་སྲུ་ཚུ་དང་ ཡང་ཅིན་  ཟླ་ཁྲག་ཆད་པའི་
པའི་གནས་སྐབས་ནང་ཨིན་པའི་ཨམ་སྲུ་ཚུ་ དེ་ལས་ ཨམ་སྲུ་ཨ་ལོོ་མི་
ཆགས་ནིའི་དོོན་ལུ་གཤག་བཅོས་འབད་ཡོོད་མི་ཚུ་ཨིན་པ་ཅིན་ དུས་ནམ་
རང་ཨིན་རུང་བརྟག་དཔྱད་འབད་བཏུབ། 

•	ཨམ་སྲུ་ཨ་ལོ་སྐྱེས་མི་དང་ ཡང་ཅིན་ ཨ་ལོ་ཤོར་/མངལ་བཤལ་ཡོད་མི་
ཨམ་སྲུ་ཚུ་ཨིན་པ་ཅིན་ བདུན་ཕྲག་ ༦ གི་ཤུལ་ལས་ མངལ་སྒོའི་
གནོོད་ཉེན་བརྟག་དཔྱད་འབད་བཏུབ།

མངལ་སྒོའི་གནོོད་ཉེན་བརྟག་དཔྱད་ཚར་གཅིག་འབད་ཞིནམ་ལས་ ལོོག་
ག་དེམ་ཅིག་ཁར་འབད་དགོཔ་སྨོོ?
བརྟག་དཔྱད་སྙན་ཞུ་འདི་ལེགས་ཤོོམ་ཡོོད་པ་ཅིན་ ཤུལ་མམ་གྱི་བརྟག་
དཔྱད་འདི་ ལོོ་གསུམ་གྱི་ཤུལ་ལུ་ འབད་དགོཔ་དང་ དེ་མེན་ གསོོ་བའི་
བསླབ་བྱ་དང་འཁྲིལ་ཏེ་འབད་དགོཔ་ཨིན། 

བརྡ་འཕྲིན་གལ་ཅན།
•	མངལ་སྒོའི་གནོད་ཉེན་བརྟག་དཔྱད་ཀྱི་སྙན་ཞུ་ལེན་ནི་འདི་ 
བརྗེད་ནི་མི་འོོང་།

•	གསོ་བའི་བསླབ་བྱ་ཚུ་ལུ་གནས་དགོ།

•	མངལ་སྒོའི་གནོད་ཉེན་བརྟག་དཔྱད་ཀྱི་ཤོག་བྱང་འདི་ འབྱང་
སྟོོར་ཤོོར་ནི་མི་འོོང་།

མི་མང་གི་དོོན་ལུ་ 
གསོོ་བའི་ལྷན་ཁག་གིས་སྤེལཝ་ཨིན།



མངལ་སྒོའི་ཀེན་སར་འཐོོབ་ནིའི་ཉེན་ཁ་ ག་ཅི་རང་སྨོོ?
•	སྐྱེས་ལོ་ཆུང་ཀུ་བསྒང་ལས་ ལུས་འབྲེལ་འབད་བ་ཅིན།

•	སྐྱེས་ལོ་ཆུང་ཀུ་བསྒང་ལས་ ཨ་ལུ་སྐྱེས་བ་ཅིན།

•	ཕོ་སྐྱེས་ལེ་ཤ་ཅིག་ཁར་ ལུས་འབྲེལ་འབད་བ་ཅིན།

•	ཨ་ལུ་ལེ་ཤ་ སྐྱེ་བ་ཅིན།

•	ཏམ་ཁུ་འཐུང་པ་ཅིན།

•	གཟུགས་ཀྱི་སྟོབས་ཤུགས་ སྒྲིང་སྒྲྲིང་མེད་པ་ཅིན།

•	ཉེན་ཁ་ཆེ་ཤོས་ར་ ༼HPV༽སྨན་ཁབ་མི་བཙུགས་ནི་དང་ མངལ་

སྒོའི་གནོོད་ཉེན་བརྟག་དཔྱད་མ་འབད་བ་ཅིན།

མངལ་སྒོའི་ཀེན་སར་གྱི་ནད་རྟགས་ག་ཅི་ར་སྨོོ?
•	མོ་མཚན་ལས་ཨ་རྟག་དང་མ་འདྲཝ་སྦེ་ཁྲག་འཐོན་ནི། (དཔེར་ན་ ཟླ་
ཁྲག་འོོང་མ་རནམ་ལས་ཁྲག་ཤོོར་ནི་དང་ ཡང་ཅིན་ ལུས་འབྲེལ་འབད་
བའི་ཤུལ་ལུ་ཁྲག་འཐོོན་ནི།)

•	ཟླ་ཁྲག་ཆད་པའི་གནས་སྐབས་ལུ་ ཁྲག་འཐོན་ནི།

•	མོ་མཚན་ནང་ལས་ བཙོག་ཆུ་ལེ་ཤ་འཐོན་ནི། (རེ་ཅིག་སྐབས་ དྲིམ་
གདུག་དྲག་མནམ་ནི།)

མངལ་སྒོའི་ཀེན་སར་ བཀག་ཐབས་ཀྱི་འཐབ་ལམ་ག་ཅི་ར་སྨོོ?
•	སྨན་ཁབ: ༼HPV༽སྨན་ཁབ་བཙུགས་ནི།(ད་ལྟོ་ སློབ་རིམ་༦ པའི་
བུམོོ་ཚུ་ལུ་བཙུགསཔ་ཨིན།)

•	མངལ་སྒོའི་གནོད་ཉེན་བརྟག་དཔྱད: ཨམ་སྲུ་ སྐྱེས་ལོ་ ༢༥ ལས་ ༦༥ 
ཚུན་ཚུ་བརྟག་དཔྱད་འབད་དགོ།

•	གོང་ལུ་བཀོད་མིའི་ཉེན་ཁ་ཅན་གྱི་སྤྱོད་ལམ་ཚུ་ སྤང་དགོ།

མངལ་སྒོའི་ཀེན་སར་གྱི་བརྟག་དཔྱད་ ག་ཅི་ར་ཡོོདཔ་ཨིན་ན?
•	ཨམ་སྲུའི་མངལ་སྒོ་ནང་གི་དྲེག་པ་ལེན་ཐོག་ལས་ བརྟག་དཔྱད་འབད་ནི།

•	༼HPV༽ བརྟག་དཔྱད་འབད་ནི།

•	ཨམ་སྲུའི་མངལ་སྒོ་ནང་ འཕྲུལ་ཆས་ཀྱི་ཐོག ༼coloscopy༽ 
དབྱེ་ཞིབ་འབད་ནི།

མངལ་སྒོའི་ཀེན་སར་འདི་ བཀག་ཐབས་ཡོོད་པའི་ཁར་ 
སྨན་བཅོས་འབད་ཐོོག་ལས་ དྲག་ཡང་ཚུགསཔ་ཨིན།

ཁ་གསལ་གྱི་དོོན་ལུ་ ཁྱོད་རའི་ཉེ་འདབས་ཀྱི་གསོོ་བའི་སྨན་ཁང་ནང་བྱོོན་གནང་ ཡང་ཅིན་ བརྒྱུད་འཕྲིན་ཨང་༡༡༢ ནང་ལུ་འབྲེལ་བ་འཐབ་གནང་།

མངལ་སྒོའི་ཀེན་སར་ཟེར་མི་ ག་ཅི་སྨོོ?

མངལ་སྒོའི་ཀེན་སར་ཟེར་མི་འདི་ ཨམ་སྲུའི་མངལ་སྒོའི་ནང་འཐོོབ་

མི་ནད་གཞི་ཀེན་སར་ཅིག་ལུ་སླབ་ཨིན། མངལ་སྒོའི་ཀེན་སར་འདི་ 

འབྲུག་པའི་ཨམ་སྲུ་ཚུ་ལུ་ ཁྱབ་ཆེ་དྲག་སྦེ་བདའ་ཟུན་ཡོོད་པའི་ཀེན་

སར་ཅིག་ཨིན།

མངལ་སྒོའི་ཀེན་སར་འཐོོབ་ནིའི་རྒྱུ་རྐྱེན་ངོ་མ་ར་ག་ཅི་སྨོོ?

མངལ་སྒོའི་ཀེན་སར་འཐོོབ་སའི་རྒྱུ་རྐྱེན་ངོ་མ་ར་འདི་ ལུས་འབྲེལ་

ལས་འབུ་བའི་ ནད་འབུཔ་༼HPV༽ལས་འཐོོབ་ཨིན།


